
TEMURIY MALIKALARNING KELIB CHIQISHIGA DOIR AYRIM 
MULOHAZALAR 

(Saroy Mulk xonim va Xadicha begim misolida ) 
 

For citation: Laylo M. Begimkulova. SOME CONSIDERATIONS ON THE ORIGINS AND 
DESTINIES OF TЕMURID PRINCESSES (USING SARAY MULK KHANUM AND 
KHADIJAH BEGUM AS EXAMPLES). Look to the past. 2024, vol. 7, issue 12, pp.13-17 

 
 
 

http://dx.doi.org/10.5281/zenodo.14497502 
 
 

ANNOTATSIYA 
Tarixda sharq ayollari davlat idoralarini boshqarishda, fan, madaniyat, san’at, ma’naviyatni 

yuksaltirishda salmoqli hissa qo‘shganliklarini, ularning dono va zukkoligi, ayollik iffati va 
salohiyati, mard va jasurligi, Тemur va Теmuriylar davrida bunday oqila, tadbirkor, donishmand 
ayollarni ko‘plab bo‘lganligi , ularning kelib chqishi hamda, Temuriy mаlikаlаr nаfаqаt ichki,  bаlki 
xаlqаrо diplоmаtik munоsаbаtlаrdа hаm fаоl ishtirоk etgаnligi, Sаrоy Mulk Xоnim  (Bibixоnim), 
Xadicha begim kаbi mаlikаlаrning аyоllаr jаmiyаtining  ijtimоiy-siyоsiy hаyоtidа fаоl  ishtirоk  
etgаnligi masalalari manbalar asosida tahlil qilingan. 

Kalit so‘zlar: Аmir Temur, Аmir Husayn, Tarmashirinxon, Suyunch Qutlug‘ Og‘o, 
Qozonxon, Saroy Mulk xonim, Bayon Sulduz, Ulus Og‘oni, Xizr Yasuriy, Islom Og‘o, Tag‘oy 
Turkon Xotun, Shohg‘arib Mirzo, Muzaffar Husayn Mirzo, Xadicha begim, Sulton Аbusayid 
Mirzo, Zahiridin Muhammad Bobur, Sulton Husayn Boyqaro,  Badiuz-Zamon Mirzo, Аlisher 
Navoiy, Mo‘min Mirzo, Iroq, Hirot.  

  
Лaйлo Машрабовна Бегимкулова, 

Ферганский государственный университет 
Исторический факультет, 

и.о. доцент кафедры истории Узбекистана 
 begimqulova@internet.ru 

 
О ПРОИСХОЖДЕНИИ ТЕМУРИДСКИХ ПРИНЦЕСС: РАЗМЫШЛЕНИЯ НА 

ПРИМЕРЕ САРОЙ МУЛК-ХАНЫМ И ХАДИДЖИ-БЕГИМ 
 

АННОТАЦИЯ 
Восточные женщины в истории внесли значительный вклад в управление 

государственными органами, наукой, культурой, искусством, духовностью, их мудростью и 

умом, женским целомудрием и потенциалом, мужеством и отвагой, таких умных, 
предприимчивых, было много мудрых женщин. , их происхождение, а также то, что 
тимуридские принцессы активно участвовали не только во внутренних, но и в 
международных дипломатических отношениях, и что такие принцессы, как Сарай Мульк 
Ханым (Бибиханим), Хадичха Бегим, активно участвовали в общественно-политической 
жизни женского общества. проанализировано на основе 

Ключевые слова: Амир Темур, Амир Хусейн, Тармаширин Хан, Суюнч Кутлуг Аго, 
Казанский хан, госпожа Сарай Мульк, Байон Сулдуз, Улус Агони, Хизр Ясури, Ислам Ага, 
Тагай Тюркон Хатун, Шахгариб Мирза, Музаффар Хусейн Мирза, Хадиджа Бегим, Султан 
Абусаид Мирза, Захиридин Мухаммад Бабур, Султан Хусейн Бойкара, Бадиуз-Заман Мирза, 
Алишер Навои, Момин Мирза, Ирак, Герат. 

  
Laylo M. Begimkulova, 
Fergana State University 

Historical Faculty, 
Acting Associate Professor of the Department  

of History of Uzbekistan 
begimqulova@internet.ru 

 
SOME CONSIDERATIONS ON THE ORIGINS AND DESTINIES OF TЕMURID 

PRINCESSES (USING SARAY MULK KHANUM AND KHADIJAH BEGUM AS 
EXAMPLES) 

ABSTRACT 
Eastern women in history have made a significant contribution to the management of state 

agencies, science, culture, art, spirituality, their wisdom and intelligence, feminine chastity and 
potential, courage and bravery, such intelligent, entrepreneurial, There were many wise women, 
their origins, and the fact that Timurid princesses actively participated not only in domestic but also 
in international diplomatic relations, and that princesses such as Saray Mulk Khanim (Bibikhanim), 
Khadichha Begim actively participated in the social and political life of the women's society. 
analyzed based on 

Index Terms: Amir Temur, Amir Husayn, Tarmashirin Khan, Suyunch Kutlugh Ago, 
Kazan Khan, Mrs. Saray Mulk, Bayon Sulduz, Ulus Aghoni, Khizr Yasuri, Islam Agha, Tagay 
Turkon Khatun, Shahg arib Mirza, Muzaffar Husain Mirza, Khadija Begim, Sultan Abusayid Mirza, 
Zahiridin Muhammad Babur, Sultan Husain Boykara, Badiuz-Zaman Mirza, Alisher Navoi, Momin 
Mirza, Iraq, Herat. 

  
Dolzarbligi: 
Manbalar va ilmiy adabiyotlar tahlili asosida, malikalarning geneologiyasi o‘rganilmagan va 

tadqiq etilishi zarur bo‘lgan muhim masalalardan biri ekanligi oydinlashadi. Amir Temur davrida 
kelin sifatida olib kelingan malikalarning aksariyati e’tiborli xonadon vakillari bo‘lgan. Ayniqsa, 
Chingizxon avlodidan bo‘lgan qizlar kelin sifatida tanlangan, ya’ni kelgusida mamlakatning 
legitimligini ta’minlash uchun ayni masala ustuvor edi. Shuningdek, bugunga qadar amalga 
oshirilgan tadqiqotlarda asosan siyosiy jarayonlarda faol qatnashgan yoki siyosiy ta’sir ko‘rsatgam 
malikalar hayoti o‘rganilgan. Saroy hayotidan nisbatan uzoq bo‘lgan yoki kichik yoshda vafot etgan 
malikalar geneologiyasi va ularning hayoti tadqiq etilmagan. Shu boisdan ham mazkur masala 
dolzarbdir. 

O‘rganish usullari va o‘rganilganlik darajasi: 
Mamlakatimiz va xorijiy tarixshunos olimlari B.Axmedov, B. Usmonov, M.Abduraimov, 

A.Muhammadjonov, A.Ziyo, Sh.Oʻljayeva, U.Abdullayev, O.Boʻriyev, E.Azimov, X.Dadaboyev, 
A.Yu.Yakubovskiy, I.M.Mirgaliyev va boshqa zamonaviy tadqiqotchilarning nazariyalari alohida 
ahamiyat kasb etadi.  

Tahlil va natijalar: 

1370-yilda Sohibqiron Аmir Temur jangda amir Husaynni yengib, uni qatl qildirgach, 
Movarounnahr hukmronligini o‘z qo‘liga oladi. Tabiiyki, amir Husaynning bir necha xotinlari 
bo‘lib, haramning ulug‘ bekasi - Tarmashirinxonning qizi Suyunch Qutlug‘ Og‘o edi. Sohibqiron 
Аmir Temur maqtulning haramidagi malikalar orasidan Qozonxonning qizi-Saroy Mulk xonimni, 
Bayon Sulduzning qizi -Ulus Og‘oni, Xizr Yasuriyning qizi-Islom Og‘oni hamda Tag‘oy Turkon 
Xotunni tanlab olib, idda muddati uch oy o‘tgach, o‘z nikohiga kiritadi.  

Saroy Mulkxonim Chig‘atoy ulusiga mansub mo‘g‘ul xonlaridan Qozonxonning qizi bo‘lib, 
1341-yilda tug‘ilgan. Qozonxon taxtdan azl etilib, qatl qilingan chog‘da Saroy Mulkxonim hali 
besh yoshda edi. Saroy Mulk xonim balog‘atga yetgach, 1355-yilda Movarounnahr hukmdori amir 
Qozog‘onning nabirasi amir Husayn uni nikohiga kiritdi [1:4]. Akademik V.V.Bartold ham oʻz 
asarlarida Saroy Mulkxonim haqida bir muncha toʻxtalib oʻtgan. U oʻzining “Ulugʻbek va uning 
davri” asarida birinchi bor Saroy Mulkxonim haqida Amir Husayn magʻlub etilib, uning 
xotinlarining bir qismi Amir Temur nikohiga  olinishi munosabati bilan toʻxtalib oʻtgan. Shu 
oʻrinda Amir Temurdan besh yosh kichik ekanligini ham taʼkidlagan edi. 

Sohibqiron Аmir Temur Saroy Mulk xonimni o‘z nikohiga kiritgach, “ko‘ragon” unvoniga 
musharraf bo‘ldi. Ko‘ragon iborasi mo‘g‘ulcha so‘z bo‘lib, “kuyov” degan ma’noni ifodalaydi. 
Zero, Saroy Mulkxonim mo‘g‘ul xonlaridan birining qizi bo‘lgani tufayli sohibqiron Аmir Temur 
mo‘g‘ul xonining kuyovi, ya’ni “Аmir Temur Ko‘ragon” nomini olgan edi [2:18 b]. 

Sohibqiron Аmir Temur malika Saroy Mulkxonimni o‘z nikohiga kiritgunga qadar, 
haramida boshqa xotinlari ham bor edi. Lekin, xon avlodiga mansub Saroy Mulkxonim haramdagi 
barcha malikalardan ulug‘rog‘i hisoblanib, “katta xonim” yoxud “Bibixonim” degan unvonga noil 
bo‘ladi. Аlbatta, bunday e’zozga musharraf bo‘lish uchun aql-zakovat, did-farosat, fikrlash 
doirasining ulkanligi bosh omil bo‘lgan. Zotan, tarixiy manbalarning guvohlik berishicha, Saroy 
Mulkxonim zamonasining yuksak idrokli, farosatli, tadbirkor va aql zakovat sohibasi, husn-latofat 
bobida ham benaziri edi. Saroy Mulkxonim insonparvar, vatanni sevguvchi, mamlakatning siyosiy-
ijtimoiy, iqtisodiy va madaniy hayotidan yaxshigina xabardor bo‘lgan, saltanat ishlarida dono 
maslahatlari bilan qatnashib turgan ayol edi. Аyniqsa, ilm-ma’rifatga katta e’tibor qaratgan. 

Xadicha begim Sulton Husayn Mirzo Boyqaroning suyukli xotini edi. Xadicha begim 1451-
yilda Hirotda tug‘ilib, 1457-yilda Sulton Аbusayid Mirzo Hirotni olgach, unga hadya etilgan xos 
kanizaklardan biri edi. Sulton Аbu Said Mirzo Xadicha begimni 1465-yilda o‘z nikohiga kiritadi. 
Sulton Аbu Said mirzodan Oqbegim ismli bir qiz ham bo‘lgan. 1469-yilda Sulton Аbu Said Mirzo 
Iroqda halokatga uchragach, Hirot taxtiga o‘tirgan Sulton Husayn Mirzo Boyqaro marhum Sulton 
Аbu Said Mirzo haramida Xadicha begimni ko‘rib, uni sevib qoladi va shar’iy iddasi (uch oy) 
tugagach, o‘z nikohiga kiritadi. Xadicha begim yosh, go‘zal, dimog‘dor, yengil tabiat ayol bo‘lib, 
ayni vaqtda tabiatan ichi qoralik va makr-hiylaga moyil edi. Zahiridin Muhammad Bobur mirzo 
(1483-1530) Xadicha begim haqida: “O‘zini oqila tutar edi, vale beaql va purgo‘y (ko‘p gapiruvchi, 
ezma) xotun edi, rofiziya (shiiylik mazhabining bir oqimi) ham ekandur”,- deb yozadi. Darhaqiqat, 
Xadicha begim tez fursatda o‘zining jozibali husn-latofati-yu makkorona iltifotlari bnlan Sulton 
Husayn Boyqaroni o‘ziga rom qilib, haramda ulug‘ bekalik o‘rnini egallaydi. Sulton Husayn 
Boyqaroning xotinlari va xos kanizaklaridan 14 o‘g‘il va 11 qizi bor edi [3:16].  

Shohg‘arib Mirzo (1471-1489), Muzaffar Husayn Mirzolar (1473-1509) Xadicha begimdan 
tug‘ilgan edilar. Xadicha begim o‘z farzandi -tantiq va shuhratparast Muzaffar Husayn Mirzoni 
Sultonning barcha o‘g‘illaridan ustun qo‘yishga jon-jahdi ila harakat qilardi. Binobarin, turli makr-
hiylalar ishlatib, ota bilan o‘g‘illar o‘rtasida nizo chiqarishga muvaffaq bo‘ladi. Bu nizolar 
ko‘pincha qonli jangu jadallar bilan tugardi. Sulton Husayn Boyqaro tobora Xadicha begimning 
makriga uchib, Muzaffar Husayn Mirzodan bo‘lak o‘g‘illariga unchalik iltifot ko‘rsatmas va xavf-
xatarda yurardi. Xadicha begim o‘g‘li Muzaffar Husayn Mirzoni ota taxtiga valiahd qilib tayinlatish 
masalasida xufiyona harakatni boshlab yuboradi. Аmmo valiahdlik haqqi taomilga ko‘ra, 
Sultonning katta o‘g‘li Badiuz-Zamon Mirzoniki (1458-1511) edi. Garchi Sulton Husayn Boyqaro 
Badiuz-Zamon Mirzoni unchalik suymasa-da, har holda uni rozi qilishi lozim edi. Аyni vaqtda, 
Аlisher Navoiy boshliq saroy ahlining ko‘pchiligi valiahdlikka Badiuz-Zamon Mirzoning 11 yashar 
o‘g‘li - Mo‘min Mirzoni (1486-1497) munosib hisoblar va bu haqda mulohazalarini Sultonga ochiq 

bildirgan edilar. Tabiiyki, arkoni davlat orasida bo‘layotgan bunday mulohazalar Xadicha 
begimning hasad olovini alangalatmasdan qo‘ymasdi [4:29]. 

Xulosalar: 
Umuman olganda, saltanatda malikalarning o‘rni salmoqli bo‘lgan. Ular mamlakatning 

siyosiy, ijtimoiy-iqtisodiy va madaniy hayotida faol ishtirok etganlar va o‘zlarining mablag‘lariga 
yirik va iijtimoiy ahamiyatga ega bo‘lgan inshootlar bunyod ettirishgan.  

